
1 Taaaruf

Aadaab azeez dosto

Aap jaante hain ki mufrad aawaaz yaani ek ya tanha aawaaz ko zaahir karne
wala nishaan jise alaamat bhi kahte hain harf kahlata hai. Pichle kai module
mein aap Urdu hurufe-tahajji ke in huruf ke baare mein maloomaat haasil kar
chuke hain.In huruf ki aawaazen, un ki banawat ya shaklen aur unhen likhne ke
sahi tareege bhi maloom kar chuke hain.Hindustani boliyon ki kuch aur
makhsoos aawaazon ko zaahir karne ke liye mazkoora huruf ke alaawa baaz aise
huruf waza kiye gaye hain jinhen hakaari aawaazen kahte hain.Yeh aawaazen
hain.

Bh Ph Th Th Jh Chhah Dh Dh
Ra Dh Kh Gh La Ma Nha Vha

Yeh murakkab Hakaari aawaazen bhi Urdu mein mustamal hain.Unhen mufrad
harf ke saath do chashmi he ko mila kar likha jaata hai.Inhen makhloot huruf bhi
kaha jaata hai.ls module mein hum inhin Hakaari aawaaz waale huruf mein se
baaz ke baare mein guftagu karenge.

2 Magqaasid
Is module ke mutaale ke baad aap

1.  Hakaari aawaaz waale huruf ki shaklon se waaqif ho jayenge
2. Inhuruf ke naamon aur unki aawaazon se bhi waaqif honge

3. Likhne mein unki tarakibi ya badli hui shaklon aur unke istemaal se bhi
waaqif ho sakenge.

3 Matn

Dosto! Aaiye sab se pahle bh, ph, th aur th aawaazon ke baare mein baat karen.
Yeh aawaazen ba, pa, ta aur te huruf ki aawaazon yaani ba, pa, ta aur te ke
nazdeek ki aawaazen hain is liye unhen in mufrad huruf ke saath do chashmi he
ke saath mila kar likhte hain.Yeh dekhiye pahle is harf ki ibtedaai shakl likhi aur
Is ke saath ko mila diya gaya hai.Yahan unke likhne ke tareeqge par ghaur Kijiye.

Ba + ha =bh ¢:=a+’1
Pa + ha = ph 4=0+J.:
Ta + ha=th Fept™d
Te + ha =th ﬁ&:z.,.?

Aap ne ghaur kiya ki kis tarah do huruf yaani ba aur ha ko mila kar bh harf ko
likhte hain.lIsi tarah yaani pa aur ha ko mila kar ph, ta aur ha ko mila kar th aur ta
ha ko mila kar th huruf ko likhte hain.

Huruf ko jod kar lafz banaane ke dauraan doosre huruf ki tarah bh, ph, th aur th
ka istemaal bhi lafz ke ibtedaa mein, darmeyaan ya aakhir mein kahin bhi ho
sakta hai.in misaalon ko ghaur se dekhiye:

Pahle bh ke istemaal waale alfaaz.

Bharat  Bhaasha Bhai Bhaabhi Bhook Bhid

Abhi Kabhi  Sabha Lubhaana Laabh Kumbh

Ph ke istemaal waale alfaaz.

Phir Phulwaari Phool Phatna Phaagun

Gupha Bipharna Phusa Phusaahat Phoopha Phoophi

Th ke istemaal waale alfaaz

Thaali Kattha  Rath Thakan Thoda
Thapki  Teerth Jattha Saath Suthra
Isi tarah th ke istemaal waale alfaaz

Thaat Thokar  Thela Thathera Thanda
Chitthi Paraatha Mithai Jeth Seth

Aap ne ghaur kya hoga ki ba, pa, ta aur tikki shakl ek jaisi hai is liye is se banane
waale murakkab huruf bh, ph, th aur th ke likhne ka tareega aur usool ek jaisa hi
hai farg sirf nugte aur alaamat ka hai.

Isi tarah ja aur che ki shakl ek jaisi hai.Un mein sirf nugte ka farq hai is liye un
se banne waale murakkab huruf jh aur chhah ke likhne ka tareega bhi ek jaisa hi
hai.

‘Ja’ se banne waale murakkab harf jh hai.Use likhne ke liye pahle ki tarah sab se
pahle harf ja ka pahla hissa likhte hain jis ki shakl yeh (2) hai.ls ke baad doosra
harf ha us ke saath jodate hain is tarah:

Ja+ha:jh .=D+2

‘Jh’ ka istemaal bhi lafz ke shuru, darmiyaan ya aakhir mein hota hai.In
misaalon par ghaur kijiye.

Jholi Bujhana Rijhaana Jhaadu  Jhaanki
Jhurmut Jaanjh Baanjh  Saanjh Samajh

Isi tarah chhah likhne ke liye sab se pahle harf che ki ibedai shakl likhte hain aur
is mein do chashmi he ko mila kar chhah harf likhte hain.Yeh dekhiye is tarah:

Che + ha = chhah g=ot 2

‘Chhah’ ka istemaal bhi lafz ke shuru, darmeyaan aur aakhir mein hota hai.
Chhah ke istemaal se bannne waale in alfaaz ko ghaur se dekhiye

Chhaata Chhota Chhadi Chhalani Chhutti
Machhli Machchhar Bichhauna Kachhuwa Nichhawar
Richh Magar Machchh Kuchh Poochh

Aap ne ghaur kiya hoga ki ja aur che ki shakl ek jaisi hai is liye is se banne
waale murakkab huruf jh aur chhah ke likhne ka tareega aur usool ek jaisa hi hai
farq sirf nugte aur alaamat ka hai.

Aaiye ab dh, dh dh aawaazon ko zaahir karne waale huruf ke baare mein guftagu
karen.Aap jaante hain ki Urdu haruf-e-tahajji mein kuchh huruf aise hain jo apne
baad aane waale harf se nahin judte hain yaani huruf ko jod kar lafz banaate
waqt un ke baad koi harf aata hai to use alag hi likha jaata hai.In huruf ki khaas
baat yeh bhi hai ki yeh lafz ke shuru mein aayen , darmeyaan mein aayen ya
aakhir mein, hamesha apni poori surat mein hi likhe jaate hain.yeh huruf hain
alif, da, da, za, ra, da, za, za aur-o-. in huruf mein se da, da, ra, da aur-o- huruf
aise hain jinhen ha se mila kar murakkab huruf banaate hain.Yahan hum da, da
aur da huruf ke saath ha mila kar likhne se hakaari aawaaz waale huruf ka zikr
karenge.

Da se banne waala murakkab harf dh hai.Use likhne ke liye sab se pahle harf da

likhte hain jiski shakl ye (») hai.ls ke baad doosra harf ha us ke saath judte hain

Is tarah:

Da+ha=dh

)=o)

Yaad rahe ki harf da apne baad aane waale kisi harf se nahin milta hai isi liye da
aur h donon saath rahne ke bawajood alag alag likhe gaye hain.

Dh ke istemaal waale chand alafaaz dekhen:

Dhool Dhoop Dhaaga Dhobi Dhamki
Udhaar  Dharti Dharam Bandhan Sudhar
Doodh Gidh Bodh Magadh

Isi tarah da se banne waala murakkab harf dh hai.Da ki tarah da bhi apne se baad
waale harf se nahin milta is liye makhloot hone ke bawajood alag alag likhe
gaye hain.

Da+ha=dh

23=o+}

‘dh’ ke istemaal waale chand alafaaz dekhen:
Dhaal Dhaaras Dholak Dher
Nidhaal Gaddha

Is silsile ka ek aur harf hai da.Da se banne waala murakkab harf dh hai.Da aur da
ki tarah da bhi apne se baad waale harf se nahin milta is liye makhloot hone ke
bawajood alag alag likha jaata hai:

Da+ ha=dh

b b
2i=p+J

Dh ke istemaal se banne waale chand alafaaz dekhen:
Baadh Asaadh  Badhaawa Budhaapa Gaadha
Padhana Chadhana Seedhi Padhai  Aligadh Badhi

Dosto aap ne ghaur kiya hoga ki da, da aur da ke istemaal se banne waale
murakkab huruf dh, dh aur radh ke likhne ka tareeqa aur usool ek jaisa hi hai
farq sirf nuqte aur chhoti ta ki alaamat ke istemaal ka hai.

Aaiye ab kh aur gh aawaazon ko zaahir karne waale huruf ke baare mein guftagu
Karen.

Murakkab huruf mein kaaf aur ga ki madad se banne waale huruf bhi shaamil
hain.

‘kaaf” se banne waala murakkab harf kh khey hai. Ki aawaaz kh ki hoti hai.

Use likhne ke liye pahle harf kaaf” ka pahla hissa len jis ki shakl ye (() hai.

Is ke baad doosra harf ha harf ha’ko dikhaaya jaaye is ke saath mila kar likhte
hain to yeh harf kh ban jaata hai.is tarah:

Kaaf + ha = kh Sept !

Kh’ka istemaal bhi lafz ke shuru, darmeyaan ya aakhir mein hota hai.Misaal ke
taur par kh ke istemaal waale chand alfaaz dekhen.

Rakhwaali Dukh Sukh  Dikhaawa  Kholna
Khana Khiladi Khel Likhna Seekhna
‘kh’ ki tarah hi harf gh ghaiy hai.Ki aawaaz gh ki hoti hai.Use likhne ke liye sab

V7,
se pahle harf ga ka pahla hissa lete hain jiski shakl ye (J/) hai.

Is ke baad doosra harf ha (harf ha ko dikhaaya jaaye )ko is ke saath mila kar
likhte hain to yeh harf gh ban jaata hai.

(use pahle alag alag likha jaaye. Us ke baad in donon harfon ko mila kar likha
jaaye.

‘gh’ ka istemaal bhi lafzon ke shuru, darmeyaan ya aakhir mein hota hai.Misaal
ke taur par gh ke istemaal waale chand alfaaz dekhen.

Ghar ghada Ghaas Baghaar na Panghat
Chinghaadna Maagh

m_ Hakaari Aawaz Wale Huruf H-A-W-H_07_E |E




4 Khulaasa

Dosto,

Yahan hakaari aawaaz waale huruf ke likhne, padhne aur un se banne waale
alfaaz ke baare mein bataaya gaya hai.Ab hum ne huruf-e-tahajji ke tamaam
huruf se waaqfiyat haasil kar li.Saath saath in huruf ke aadhe aur poore hisse ke
istemaal ko bhi seekha.Yeh bhi maloom hua ki Urdu ke kaun kaun se huruf
shuru mein aate hain to aadhe likhe jaate hain aur aakhir mein aate hain to poore
likhe jaate hain.In huruf se bhi waagfiyat hui jis ki shakl kisi bhi surat mein
nahin badalti. Hum ne yeh bhi seekha ki kaun kaun se huruf ek doosre se kisi bhi
surat mein milaakar nahin likhe jaate aur apne se baad mein aane waale harf se
bhi nahin milate.Ummeed hai ki ab aap logon ko Urdu ke haruf-e-tahajji se
waagfiyat ho gai hai.saath saath in huruf ke istemaal aur un ki madad se banne
waale alafaaz ki bhi jaankaari mil gai hogi.Yahan sirf misaal ke taur par chand
alafaaz pesh kiye gaye hain.Ab aap ap ne mashqg ke dauraan naye naye alfaaz
bana sakte hain aur unhen likh sakte hain.

Online course ke darsi mawaad ki tarteeb-o-tadveen ke liye
NCERT ki darsi wo muaavin darsi kitaabon urdoo zabaan-o-adab
ki taarikh, urdu gavaid-o-insha, urdu ki adabi asnaaf, rahnuma
kitaab, urdu tadarisiyaat, urdu zaban ki tadarees waghaira se
istefada kiya gaya hai

Disclaimer

